
Yesu aanan bi dulnyaa ponni na u nan tuk waadidiliib 
paacham aanaanni aabɔr.  U nan yin mu ke, “nte do”, 
le ki len ke ɳidichal kpaan bi ute do. 
Paacham ɳan ki wiir ki mɔ jer 
dulnyaa wee ni aanaan.



Yesu nan len ke, “m cha m ti gor nkokoon yaan siin nimi la. 
M yaa doo kan m ga gir ni ki nan yoor nimi di buen mbaa 
chee.”  Yesu nan sil buen paacham n-yoonn mu u fikr nkun 
ni na. Waadidiliib nan si lik le u fii buen paacham le kitaak 
piir le u koo le ki ki piin binimbil ni.



Liyaadaal kinan saa din bididiirb bueni ter Yesu aanan puu 
tipuur ti ke u ga gir ni ki nan yoor waanib na.  Yesu nan len 
ke u ga gir ni n-yoonn mu taa nyi ubɔr na.  Kah 
bididiirb bi kpo waarh aan u ga nin gir ni na 
aabɔr ga li bi kinyee?  Uwumbɔr 
aagbaɳ cha ti bee ke binib ngbaan 
yaa nyan dulnyaa ni kan, bi 
cha Uwumbɔr do la.  Binib 
bi kaa bi dulnyaa ni na 
bi Uwumbɔr 
chee.

LI BI Uwumbɔr 
AANIMBIINI



Tibɔkpiirkaal cha ti bee Uwumbɔr do aa ye lijinjiir ni 
kinyaan do pu na.  Tiwan ni ti kpa dɔdɔɳ saakpen na le 
ye ke waanaan ni waabɔrjal bi paacham aadichal ni la.



Ituuntiib ni paacham aawanaankaan 
mɔmɔk dooni Uwumbɔr waanaan 
ponni la.  Kina le waanib bi mɔk 
kpei ki buen u chee na mu gaa ilahn 
kpaa kinyung ni ki pak u. 



Ilahn I ponni bi gaa na mubaa aabobil le ye ke: AASIL 
ɳEER KIPAK NI IDOON, BAPU, AADI SAASIN 
TOOR KITOORK KI NYAN 
ɳITINBOL NI TINIBɔLN MɔMɔK 
KI ɳA TIMI BIBɔRB NI BIYIDAM 
UWUBɔRDO  NI UCHEE.  
(TIBɔKPIIRKAAN 5:9) 



Kokoo aamɔbɔln ɳi ti bi baabur ponni na len paacham 
aanaan ni aabɔr ki di naɳ ke, “Jerusalem poan.”  Ni ma chee 
wiir ki waah pam le ki kpa ligoln fɔfɔk lipaal.  Ligoln 
ngbaan ye jasper aatakpal la le ki wiin choin.  Bi di 
ɳitakpanyaan 
ɳi joon pɔpɔl 
ni tikunyaan le 
ki di ɳa lidinyikr. 
Lintinbuul mɔmɔk 
kpa nbisamɔb 
mubaba la.



Ibisamɔb nyaan ngbaan aapiihr na.  Cha ti koo ki lik ni 
ponni aabi puna…aaaaaah!  Uwumbɔr aadichal kpa kinyaan 
ponni ki jer lipaal.  Salma ni tininbilikr le bi di maah kitiɳ 
kee.  Haali isan pu kpa salmaa tiib la.



Nnyin mu ɳan dandan ki wiin loiloin ki ye limɔnfal na puuh 
ki nyani waanaanjel aatataab la.  Limɔnfal aajan aasub bu bi 
nan puen kan edin aagaadinn aan bu ye busub kpaan na nan 
si likpengbaal.  Busub lo ɳisubil aabɔɳ kipiik ni ɳilee. 
Uɳmal ma kam kpa bu aasubil bu baa la.  Busub ngbaan 
aafal nan tei ɳitimbol mɔmɔk la.



Uwumbɔr aanaan ni aah ban nwiin bee uɳmal ke li wiin. 
Uwumbɔr kpa waajijiir aawiin le mu wiin ke daen. 
Paacham aakpa kinyeek.



Haali tiwakor ti bi waanaan ni na bi tibaa, ti kpa ɳun tiitɔb le 
kidii tɔb kijɔtiik ki kpaani gmo timoor.  Haali ichinn kpa 
ɳuntii.  Uwumbɔr len ke, “taan bii bee tikpalyaa maachain 
aajool.”



Ti yaa lik kan, ti ga kan 
ke mbibin pam le aabi 
paacham aanaan ni. 
Liɳuul aabibin aabi, 
kijaak bee mba ɳmeen 
mu aabi, ɳilak, 
inyamon, kinaayuk, 
linikur, bakaa yɔyɔl 
ni tituwambir aabi 
nima chee.



Ti yaa ti fuu u chee kan 
tinyunyunn aaki bi. 
N-yoonn mba kan le ti 
wii nyani mbibin mu kaa 
ɳan na pu.  Ti yaa fuu 
uchee kan u ga pir 
timaanyunyunn tii timi.



Uwumbɔr do aakpa nkun, iween na bi, nsuigarm mu aaki bi, 
ɳikpuu aaki bi, ikpowiir mu aan ki li bi, tibunbuln aan li bi 
le tiwan mɔmɔk ga ɳa dafir tii timi le ti li bi taa gee pu  na u 
chee ki ti saa n-yoonn mu kaa kpa ndoon na.



Ni ti mɔ saakpen na le ye ke, paacham ye binaachipɔm ni 
bisapɔm aado la ni bi mu pɔɔk na aan ki gaa yesu kikii ki dii 
waamɔm ke baaɳmaɳmardaan na. Uwumbɔr aanaan ni kpa 
kigbaɳ kibaa bi yin ki ke ipiih aamɔnfal aagbaɳ.  Ki ye 
ɳiyimbil aagbaɳ la.  Aa nyi binib bi aayimbil 
bi ki ponni na aa?  Binib bi gaa 
yesu kikii na. 

Baah aabaa ke 
saayimbil bi 
ki ponni ii?



Baabur aakokoo aamɔboln ki joo cha paacham aanaan ye 
limɔboln chɔikaan la.  “Le mfuurnyaan ni ngolm nyaan 

len ke, ‘dan!’  Cha u mɔk ɳun na len ke ‘dan!’  Cha 
u unyunyuu joo u na dan.  Le u mɔk ban na ga ɳmaa 

nyu limɔnfal aanyin ngbaaan dafir.”



Paacham Aanaani, Uwumbɔr Aadichal Nyaan Ponni

Tibor tinyani Uwumbɔr aamoboln ni, 
Uwumbɔr aagbaɳ ki bi yin Baabur na 

ti bi nin ponni

Jɔhn 14; 
2 Corontia yaab 5; 

Tibɔkpiirkaan 4, 21, 22

“Uwumbɔr aaliin i koo i ti ponni na jooni nwiihn la.
Ilahn aagbaɳ ɳiyil nkob ni kipiik ni liba, nyakr 

nkob ni moniko ni kipiik.”  Ilahn 119:130



Ndoon



Baabur aagbaɳ kee bi tuk timi timaawumbɔr aaye 
lijinjiir aawumbɔr puna aan kinaan mi ni sin ke ti bee u ki li nyi u na.

Uwumbɔr nyi ke ti tun taani pam, taani u bi yin ke tituwambir na. 
Ntafadaan mu si tii tituwambir na le ye nkun, aama, Uwumbɔr aageehn 

saakpiin pu le u tun ni ujapɔnbaal Yesu ke u nankpo ndɔpuinkoo pu ki  gaa 
timi aafalaa lii aan kinyan timi tituwambir ponni.  Nimina aapɔwɔb le Yesu 

fikr nkun ni ki jon paacham ki buen ute aanaan ni. Kina puna, aaya gaa Yesu 
ki kii ki yaa ban chapinn u chee kan, u ga chapinn si saataani mɔmɔk dulnyaa 

wee ni le ki ga kooni aachee ki li bi aaponni le aamu ga li bi u chee ki ti 
saa n-yoonn mu kaakpa ndoon na. 

Aaya sil gaakii ke tibɔr tee ye mbamon kan cha ti mee limeel lee tii Uwumbɔr:
Ndindaan Yesu, m gaakii ke aa sil ye Uwumbɔr u kpaln unibɔn aabo ki kpo tii 

timaatuwambir pam na aan kifikr nkun ni ki gur ye unipoan din aataak na. 
Gnaahni kikooni maabinbin ponni aan ki chaa pinn mi maataani mɔmɔk aan 
nimina gma cha m kan mbibinpoan ni limonfarpoan li ga cha m ni sin na li bi 

tɔb chee ki ti saa n-yonn mu kaakpa ndoon na daabadaal na. Ter mi ki 
chaa m gmaa dii saamoboln aaan ki li bi ke saabo na. Amii. 

Kaln Uwumbɔr aagbaɳ ki cha aani Uwumbɔr gbaa tabor idaamɔmɔk! 
Jɔhn 3:16

